
芳灩灩兮翠綿綿，泥晨霞兮泊晚煙。鬱情條以凝睇，嫋愁緒以傷年。群企胥悅，幽棲自

憐。勝事而何人忘返，賞心而與我相捐。當其玉律驚，春香風拂曙，晴陽小苑之道，紺

靄青門之樹，繡轂相追，金羈並騖。攜豔冶以爭出，指狹邪而共趣。貪壯歲之娛遊，惜

繁華之易度。豈知低摧上國，寂寞良辰。林幽鶯囀，院古苔新。暗想歌鍾之會，出隨車

馬之塵。落日歸臥，懸琴歎頻。孤枕役故園之夢，一宵驚白首之人。江楓暮兮江水淥，

蕩羈魂兮勞遠目。倚蘭棹兮雨霏霏，曆蘋洲兮衣馥馥。千古兮此時此地，湣輸忠而見逐。

邊鴻下兮邊草生，擁玉帳兮滯龍城。折柳厭河梁之贈，落梅傳戌笛之聲。萬里兮此時此

日，歎積雪之徒征。莫不慘澹傷神，回環縈慮。念郢闕以回首，憶帝鄉之歸路。雖陽和

之暗攻，自眇默而誰訴。於是情馳天末，黛斂閨中。徘徊暖榭，徙靡芳叢。燕泥滴滴而

簷壞，蛛網迷迷而帳空。憐笙罷興，挑錦停功。怨韶光之虛擲，與長夜而還同。若斯者，

固紛爾多狀，浩然莫窮。彼人情之貿遷，繁植物之榮悴。何深衷之委鬱，謝圜煦於天地。

縈心夜焚，凝魄朝醉。同垢衣之莫浣，豈萱枝之可慰。願昭暢於春台，雪胸襟之滯義。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

